
102. sal.
Salmai girje



tomid ædnamest, hærra gavpugest eritjavkadet aigom buok
sin, guđek bahaid dakkek.



102. Salma.




Ibmelbalolaš gifsašuvvum olmuš batar Ibmel lusa su siellohæđestes
ja balostes dai stuorra atastusai vuold, maid son gilla,
2–12; son lođkudatta ječas dam nanna doaivoin, atte armostes
hærra forg aiggo fastain bajasrakadet Sion, bæsstet su
atestuvvum olbmuides ja Sioni buok ædnam olbmuid čoakkai
goččot su gudnjettet ja rokkadallat, man boft son enost Kristus
girko bajasrakadume birra ja buok olbmui čoagganæme
dam sisa, 13–23; osko sist Ibmel aǥalaš famo ja nubbastuvvamættomvuođa
ala dietta son ja nanos læ dam bagjeli, atte
Ibmel buok su balvvalegjides buristsivnedet aiggo buok soǥai
mietta, 24–29.

1 Varnotes olbmu rokkus, go stuorra bafčasist læ
ja hærra čalmi oudast morrašes sardno.

2 Hærra, gula muo rokkus, ja adde muo čuorvvom
du ouddi boattet!

3 Ale čieǥa du čalmidad muo oudast; dam bæive,
go hæđest læm, de sojat bæljad muo bællai; dam bæive,
go čuorvom, gača dalle munji vastedet. 
Sal. 69, 18.


4 Dastgo javkkam læk muo bæivek nuftgo suovva,
ja muo davtek læk bolddujuvvum nuftgo radde.

5 Čuppujuvvum nuftgo rasse ja goikkam læ muo
vaibmo; dastgo vajaldattam laibbam borrat.

6 Muo šuokkatussam jena boft darvvanek muo davtek
muo oaǯǯai. 
Job 19, 20.


7 Læm nuftgo pelikan mæcest, læm nuftgo igjalodde
avden baikin.

8 Gocam ja læm nuftgo oftaskas lodde rove ald.

9 Gæčos bæive higjedek muo vašalaǯak muo, guđek
vaše ditti dorruk muo vuosstai, muo boft vurdnuk[1].

10 Dastgo gunaid mon boram nuftgo laibe ja jukkamuššam
mon sæǥotam gudnjaliguim, 
Sal. 42, 4.





	↑ Es. 65, 15. Jer. 29, 22.

